
Viongozi wengi wa dini (walioitwa Mafarisayo) 
walisema uongo kuhusu Yesu.  Wengine walijaribu 

hata kumuua.  
Hawakuamini 
kuwa alikuwa 
kweli Mwana

wa Mungu.



Hawakumkubali ingawa alitenda miujiza iliyothibitisha 
kuwa alikuwa Mwana wa Mungu.  



Siku moja, Yesu alivuka Bahari ya Galilaya.  Labda 
alitaka mapumziko mafupi baada ya kuhudumia umati 
mkubwa wa watu ambao siku zote walimzunguka.  

Lakini mara umati wa watu 
walimuona.  Walijua Yesu 
alitenda miujiza mikubwa.  
Walitaka kuwa na Yeye. 



Yesu alienda na wanafunzi Wake hadi 
mahali palipojitenga mlimani ambapo 
aliketi akiwafundisha.  Watu wengi 
zaidi walizidi kumjia.  Mara ukafika 
muda wa chakula cha 

jioni.  Lazima kila 
mtu alikuwa na njaa.  



Yesu alitazama umati.  "Tutanunua wapi mkate ili 
watu hawa wale?"  Alimuuliza Filipo.  Hapakuwa na 
maduka ya chakula karibu.  Yesu alikuwa anapanga 
kufanya nini?



"Kulisha huu umati kulihitaji gharama kubwa," Filipo 
alimjibu Yesu.  Yesu na wanafunzi Wake hawakuwa 
na pesa nyingi.



Mwanafunzi mwingine, 
Andrea (kaka yake 
Simoni Petro) alimwambia 
Yesu: "Kuna kijana hapa 
mwenye mikate mitano na 
samaki wawili, . . ."



". . . lakini ni kitu gani kwa watu wengi kiasi hiki?"  
Andrea hakuona namna ambavyo chakula kidogo cha 
huyu mvulana mdogo kingeweza kuwalisha watu 
wengi kiasi hicho – hata kama mvulana angekuwa 
tayari kutoa chakula chake cha mchana kwa Yesu.



Yesu alisema, "Waketisheni watu."  Hivyo watu 
wakaketi, ambao idadi yao ilifikia elfu tano.  Si 
mchezo!  ELFU TANO!  Idadi hiyo haikujumuisha 
wanawake na watoto waliokuwepo pia.  



Kisha, Yesu alichukua mikate na samaki.  Lazima 
mvulana mdogo alimwamini Yesu.  Hakujua kwanini 
Yesu alitaka chakula chake cha 
mchana, au Yesu angekifanyia 
nini.  Pengine aliwaza, "Kama 
nitakitoa chakula changu cha 
mchana, sitakula leo."  Lakini 
hata hivyo 
akampa Yesu 
chakula chake.  



Kisha, Yesu akaomba.  
Akamshukuru Mungu.  Kwa 
ajili ya mikate mitano na 
samaki wawili?  Ndiyo!  
Yesu alimwambia Mungu, 
"Nashukuru" na kumuomba 
kubariki chakula.  



Baada ya kuomba, Yesu 
akamega mkate na 
samaki na kuwapa 
wanafunzi ambao 
waliugawia umati wa 
watu.  Hapo ndipo watu 
waliona muujiza 
alioufanya Yesu.  Kila 
mtu alikula kama 
alivyohitaji.  Bado 
mikate na samaki 
havikuisha.



Baada ya kila mmoja kushiba, bado kukabaki mikate 
na samaki wengi.  "Kusanyeni vipande vilivyobaki 
kisipotee chochote," Yesu aliwaambia wanafunzi.  
Wakajaza vikapu kumi na viwili vya mikate iliyobaki 
baada ya watu kula. 



Siku hiyo, Yesu alilisha watu 5000 kwa 
chakula cha mchana cha mvulana mdogo.  
Kipindi kingine, alilisha watu 4000 kwa 
mikate saba na samaki wachache. 



Watu wa kawaida walipoona hizi ishara, 
hawakukasirika kama Mafarisayo.  
Badala yake walisema, "Hakika huyu ni 
Nabii yule ajaye ulimwenguni."  Walijua 
Yesu alikuwa ni Mwokozi ambaye kuja 
Kwake kuliahidiwa katika 
Neno takatifu 
la Mungu.  



Yesu Alisha Watu 5000

Hadithi kutoka katika Neno la Mungu, Bibilia,

inapatikana katika

Yohana 6

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

